	Strateški cilj:

Poboljšan kvalitet života i sigurnost građana.
	Sektorski cilj: Unaprijeđen pristup obrazovanju i socijalnoj zaštiti do 2023.g.
Sektorski ishodi ciljani projektom:
Do 2020.g. smanjen broj  incidentnih slučajeva prijavljenih Centru za socijalni rad u kojima su učestvovali maloljetnici za najmanje 15% u odnosu na 2017.g.

	Naziv projekta: 2.3.1.1. Projekat: Savjetovalište i pomoć za djecu sa poteškoćama u razvoju, mlade i odrasle osobe izložene problemima nasilja, toksikomanije i delikvencije (2019-2020)
	Uticaj projekta (nivo impact-a): Do 2020.g. smanjen broj  incidentnih slučajeva prijavljenih Centru za socijalni rad u kojima su učestvovali maloljetnici za najmanje 15% u odnosu na 2017.g.


	                                                              Efekti projekta (nivo outcome-a)


	Opravdanost postavljenih ishoda i očekivanih efekata intervencije, opis problema i ulazni podaci:
Društvo modernog doba je suočeno sa permanentnim porastom krize ponašanja, strukture ličnosti i sve češćim razvojnim poremećajima kod djece. Mnoga djeca s posebnim potrebama predškolske dobi budu zanemarena, tj. nedovoljno im se posvećuje pažnje i rada. Neka djeca ne dobiju adekvatan tretman jer njihove razvojne poteškoće nisu pravovremeno uočene, ovom projektnom idejom radilo bi se na ranoj prevenciji i pružanju stručne pomoći djeci i roditeljima. Promjene i problemi u ponašanju kod pojedinaca su evidentne prije svega u porodici kao osnovnoj ćeliji svakog društva. Sve češće su pojave djece delikvenata, narkomana, alkoholičara i sve prisutnijeg nasilja u porodici kao posljedica nesređenih bračnih i porodičnih odnosa i sl. ne bi trebalo izazvati čuđenje društva, već naprotiv svjesnost problema i spremnost na rješavanje. Savjetovalište koje Centar za socijalni rad Jablanica smatra potrebnim bio bi dobar primjer i znak da ovo društvo vodi brigu o mladima i svim ugroženim licima te da ih ne prepušta samim sebi i vlastitim problemima već nudi rješenje. Da bi se pružila adekvatna psihološka pomoć neophodna je procjena stanja pojedinca analizom  psiholoških testova. Psihodijagnostika djece i odraslih je proces kroz koji se procjenjuje trenutni razvojni stadij te njegova usklađenost s hronološkom dobi. Dakle, rezultat psiholoških testova može ukazati na neke nedostatke, ali isto tako i na napredna područja u stadiju u kojem se dijete ili odrasla osoba nalazi i sl. Između ostalih psiholoških testova našoj ustanovi najviše su potrebna sljedeća tri testa: Standardne progresivne matrice SPM, Cornell indeks – CI i Ljestvica simptoma traume kod djece – TSCC. Psihološki testovi su potrebni u cilju obavljanja određenih poslova iz djelatnosti Centra kao što su nalaz psihologa u kategorizaciji djece ometene u psihičkom razvoju prije 15. godine života, rada sa djecom koja su izložena različitim traumatičnim situacijama kako u porodici tako i bližoj sredini, te zbog brakorazvodnih postupaka u kojima se ispituje podobnost roditelja radi povjeravanja djeteta na dalji odgoj i čuvanje. JU Centar za socijalni rad Jalanica je do sada koristio usluge drugih ustanova i lica u ovoj oblasti, zapošljavanjem psihologa u našoj ustanovi stekli su se uslovi za savjetovalište i uz nabavku navedenih testova naša ustanova bi psihodijagnostiku i obavljanje nalaza mogla da vrši samostalno.    

	Očekivani rezultati/ishodi (nivo outcome-a):
- R1. Do 2020.g. Psihološko savjetovalište i Centar  za inkluzivnu praksu pruža usluge za najmanje 20 djece na sedmičnom osnovu.  

	Indikatori:
- R.1. Broj djece kojima je pružena podrška u Psihološkom savjetovalištu i Centru  za inkluzivnu praksu

	Realizacija projekta (nivo output-a)



	Kratki opis projekta na nivou realizacije intevencije: 
Projekat podrazumijeva pomoć djeci sa posebnim potrebama, savjetovalište za djecu, omladinu i odrasle, nabavku psiholoških testova i psihodijagnostikovanja djece i odraslih. Brojni su psihološki problemi s kojima se danas individue susreću, a zbog straha od osuđivanja tek rijetki se odluče potražiti savjet stručnjaka, jedan od načina da im se pomogne je psihološko savjetovalište. Putem pihološkog testiranja-postupaka određuje se stupanj izraženosti određenih osobina, sposobnosti i vještina kod pojedinca. Psihološki testovi su provjerena, objektivna i pouzdana metoda mjerenja koja pruža mogućnost uvida u pshihološko stanje pojedinca. Mjerni instrumenti mogu utjecati na smanjenje faktor rizika za mentalno zdravlje. Realizacijom projektne ideje ustanova bi bila samostalan u obavljanju psihološke procjene pojedinca, te pisanju traženog nalaza i mišljenja od psihologa za dr. ustanove i prevenciju i savjetodavni rad sa osobama iz ciljne grupe.

	Očekivani projektni izlazi (nivo output-a):
1. Uspostavljeno psihološko savjetovalište pri Centru za socijalni rad 

2. Osnovan centar za inkluzivnu praksu pri Centru za socijalni rad

	Glavne aktivnosti:
A1. Psihološko savjetovalište posvećeno rješavanju psiholoških problema i razvijanju dugoročnog emocionalnog zadovoljstva korisnika kroz primjenu efikasnog psihološkog savjetovanja s dugoročnim efektima.
A2. Pomoć djeci i omladin sa poteškoćama u razvoju te edukovanje roditelja i njihovo integrisanje u sredinu
A3. Prikupljanje anamnestičkih i heteroanamnestičkih podataka klijenta
A4. Primjena mjernih instrumenata
A5. Razina dijagnostičke hipoteze tj.klasifikacije-na osnovu rezultata psihologijske obrade testova se pokušava odrediti psihopatološka dijagnostička kategorija; kako na razini simptomatike, tako i na razini ličnosti

A6. Predikcija psiholoških tretmana ovisno o svrsi psihodijagnostičke obrade i unaprijeđenje mentalnog zdravlja
A7. Obuka osoblja i mogućnost stručnog osposobljavanja volontera-pripravnika
	Period implementacije:
2019-2020

	Glavni rizici:

Rizici po implementaciju projektnih aktivnosti: 

-
Rizici po postizanje rezultata-ishoda  i uticaja projekta: 

	Budžet projekta/Predviđeni izdaci:

1. Psihološki testovi i obuka za kategoriju C testa 4.000,00 KM
2. Nabavka didaktičkog i drugog potrebnog materijala 2.000,00 KM
3. Materijalni troškovi (pomoć za plaćanje prevoza od mjesta stanovanja do mjesta edukacije za djecu i jednog roditelja, osvježenja za djecu u toku edukacije i sl.) za period od 12 mjeseci 1.200,00 KM

4. Usluge (naknade i honorari učesnika u projektu, stručnog kadra kao što je pedagog, psiholog, socijalni radnik, te povremeno angažovanje drugog stručnog kadra po procjeni u toku projektnih aktivnosti (logoped, defektolog) i povremenog angažovanja finansijskog vođenja projekta, mjesečno za stručni kadar od po 150 KM i druge angažovane u projektu) 4.500,00 KM
                                                          UKUPNO: 11.700,00 KM

Napomena:

Predviđeni izdaci za realizaciju projekta bi iznosili ukupno 11.700,00 KM, s tim da jednom nabavljeni testovi ostaju za dalju upotrebu, tako da u slučaju produženja projektne ideje bi se smanjili predviđeni izdaci za 50%.

	Status spremnosti projekta:
a) Spremnost za implementaciju

b) Pozitivna studija predizvodljivosti 

c) Tehnička dokumentacija i analiza  izdataka

d) Projektni prijedlog

e) Projektna ideja/koncept
	Mogući izvori finansiranja:
Općina Jablanica 
Resorna ministarstva

Nevladin sektor i dr.


	Partner/i:
-

	Nositelj projekta/implementacija/monitoring i evaluacija:
- JU Centar za socijalni rad Jablanica 




